
Posjeta tehnološkom
centru TECHLAB
U sklopu studijske posjete Općini Tešanj, koja je bila posvećena
primjerima dobrih praksi u području digitalne transformacije jedinica
lokalne samouprave (JLS), istaknuta je i posjeta renomiranom
tehnološkom centru – TECHLAB. Tom prilikom, ugledni gosti iz općina
Ilijaš, Fojnica, Kakanj, Centar Sarajevo i gradova Živinice i Lukavac. Imali
su priliku upoznati se s bogatim sadržajem Centra i njegovim
djelovanjem.

Sastanak projektnog
tima u NCDIEL-u, Skopje
Sjeverna Makedonija
TRA d.o.o. Agencija za razvoj općine Tešanj i UNSA Mašinski fakultet u
Sarajevu, kao partneri na projektu PRODIGI – Production Digitalization
for Small and Medium Enterprises (Digitalizacija proizvodnje za mala i
srednja preduzeća), nedavno su zajedno posjetili Nacionalni centar za
razvoj inovacija i poduzetničkog učenja u Skopju, Sjeverna Makedonija.
Ova posjeta je bila od velikog značaja za projekat PRODIGI koji je
podržan u okviru projekta “Inovacije i digitalizacija malih i srednjih
preduzeća u Bosni i Hercegovini/EU4DigitalSME” kojeg sufinansira
Europska unija i Njemačko savezno ministarstvo za ekonomsku saradnju
i razvoj (BMZ), a implementira GIZ BiH.

U prostorijama TECHLAB Centra, pod organizacijom JU Centra za djecu i
odrasle osobe s posebnim potrebama Zeničko-dobojskog kantona,
Ministarstva finansija Zeničko-dobojskog kantona i TRA Agencije za razvoj
općine Tešanj, održana je značajna manifestacija dana 14.03.2024. godine.
Cilj događaja bio je predstavljanje programa sufinansiranja u vrijednosti od
oko 10 miliona KM, namijenjenih unaprjeđenju kvalitete života osoba s
posebnim potrebama.Ovaj program predstavlja značajan korak ka
unaprjeđenju položaja osoba s posebnim potrebama u Zeničko-dobojskom
kantonu.

Promovisan Program
zapošljavanja osoba s
invaliditetom

9. Sajam srednjih škola i
fakulteta
U Sportsko-rekreacionom centru Tešanj održan je 9. Sajam srednjih škola i
fakulteta, na kojem je prisustvovalo oko 800 učenika, 7 srednjih škola i 25
fakulteta iz cijele BiH.

Projekat “Poljoprivreda
kao podrška za majke
djece sa poteškoćama u
razvoju”
Udruženje žena “RUKA” Kalošević u saradnji sa TRA d.o.o. Agencijom za
razvoj općine Tešanj, provelo je projekat pod nazivom “Poljoprivreda kao
podrška za majke djece s poteškoćama u razvoju”. U sklopu ovog
projekta, dodijeljeno je ukupno 11 plastenika majkama koje brinu o djeci s
poteškoćama u razvoju. Ova inicijativa je od ključne važnosti jer pruža
praktičnu podršku ovim majkama, omogućujući im da razviju vlastite
izvore prihoda i stvore održivu egzistenciju za sebe i svoju porodicu. 

Studijska posjeta –
Savezna Republika
Njemačka
Studijska posjeta Saveznoj Republici Njemačkoj koja se održala od 22.
do 26. aprila 2024. godine, u okviru projekta PRODIGI obogatila je
Agenciju za razvoj općine Tešanj, Mašinski fakultet Univerziteta u
Sarajevu i Nacionalni centar za razvoj inovacija i poduzetničkog
učenja Skopje, koji su partneri na ovom projektu. PRODIGI dio je šireg
projekta „Inovacije i digitalizacija malih i srednjih preduzeća u Bosni i
Hercegovini / EU4DigitalSME”, kojeg sufinansiraju Evropska unija i
Njemačko savezno ministarstvo za ekonomsku saradnju i razvoj (BMZ),
a implementira GIZ.

Održana edukacija
“Digitalna akademija” u
sklopu projekta PRODIGI
Održana trodnevna edukacija pod nazivom “Digitalna akademija” u sklopu
projekta PRODIGI, koji je dio projekta ”Inovacije i digitalizacija malih i srednjih
preduzeća u Bosni i Hercegovini/EU4DigitalSME”, koji finansiraju Evropska
unija i Njemačko savezno ministarstvo za ekonomsku saradnju i razvoj (BMZ),
za cilj ima stvoriti povoljno okruženje za mala i srednja poduzeća (MSP) kako
bi uspješno provodila digitalizaciju i inovacijske transformacije. Učesnici su
imali privilegiju da slušaju predavanja renomiranog stručnjaka iz oblasti
mašinskog inženjeringa.

U periodu od 18. do 24. juna 2024. godine, Agencija za razvoj općine
Tešanj organizovala je STEM edukaciju za naše mlade naučnike! U
sklopu projekta Strategije općine Tešanj pod nazivom “Projekat
razvoja i promocije vještina i kompetencija (STEM kabinet, tehnička
kultura)”, ova inicijativa je privukla mnoge znatiželjne učenike iz naše
zajednice. Predavač profesor Mujo Zeničanin je oduševio učesnike
svojim inspirativnim predavanjima o programiranju, robotici i drugim
fascinantnim STEM temama. Njegova strast i znanje su motivisali
naše mlade istraživače da se upuste u svijet nauke i tehnologije!

Uspješno realizovana
STEM edukacija

“CAD & CAM Day” u
Tešnju: Stručnjaci iz regije
se okupili u TECHLAB
centru

Danas je u TECHLAB centru održan tradicionalni događaj “CAD & CAM Day”, u
organizaciji BHS Informatike d.o.o. Sarajevo i PRIOR inženjeringa Zagreb, uz
podršku TRA d.o.o. Agencije za razvoj općine Tešanj. Ovaj značajan događaj
privukao je vodeće stručnjake i inženjere iz oblasti računarskog dizajna i
proizvodnje, sa posebnim fokusom na obradu drveta i metala. Događaj je
započeo prezentacijom direktor Agencije za razvoj općine Tešanj Edin
Ibrahimović, koji je demonstrirao mogućnosti Autodesk Inventor softvera koristeći
Frame Generator. Potom je g. Bojan Stürmer, priznati CAM ekspert iz PRIOR
inženjeringa Zagreb, održao prezentaciju o primjeni Autodesk Fusion CAD/CAM
softvera u proizvodnji, ističući njegove prednosti u industriji.

Agencija za razvoj općine Tešanj TRA d.o.o. uspješno je realizovala program
obuke “Operater na računaru” s posebnim naglaskom na Microsoft Excel.
Obuka je održana u TECHLAB centru, a realizovana je u saradnji s
profesorom Hadžibom Salkićem.
Program obuke, koji je trajao pet dana, okupio je 11 učesnika koji su savladali
napredne Excel tehnike i uspješno položili završni ispit. Nakon završetka
obuke, učesnici su dobili uvjerenja o završenom programu.
Obuka je dio projekta razvoja i promocije vještina i kompetencija (STEM
kabinet, tehnička kultura), koji se realizuje u okviru Strategije općine Tešanj, s
ciljem jačanja digitalnih vještina i tehničke pismenosti u lokalnoj zajednici.

